Supliches - 30a Domënia ia por l’ann Ccc
Periun! 
Bel Dî, te nes tëgnes ca tües mans y te nes inviëies da gní da te 
cun nüsc fistidi y cun nostes meseries. 
Insciö respognunse incö al'invocaziun "Oh Dî"  cun les parores dl publican: 
Mënete picé de nos piciadus.
1. I periun por i cristians, 
ch'ai ne conscidres nia i atri demanco, s'aratan se instësc mius y plü iüsć. 
Dëidi odëi les bunes cualités de sü fredesc y de sües sorus (chît) 
Oh Dî – Mënete picé de nos piciadus. 
2. I periun por chi che ti á fat val' de mal o de tort a d'atri.  
Mostri trus de reconziliaziun che condüj adöm y nia dainciará. (chît) 
Oh Dî – Mënete picé de nos piciadus. 
3. I periun por i jogn y les jones de nüsc paisc. 
Lasci rové pro porsones positives y valëntes y che tol dala fede la forza da imposté 
y da vire süa vita. (chît)  Oh Dî – Mënete picé de nos piciadus. 
4. I periun por i governanc y i potënc che rovënn la politica, l'economia y la sozieté.
Condüji adöm ch'ai baies deboriada y chires la pesc y la iustizia y ch'ai ais n cör davert
por la jënt maltratada y che vir tla meseria. (chît)   Oh Dî – Mënete picé de nos piciadus. 
5. I periun por les porsones amarades de nosta ploania y por chi che ti fej le guern.
Lásci sintí tüa vijinanza y aldí tüa parora che ti dá confort. (chît)   
Oh Dî – Mënete picé de nos piciadus. 
6. I sun al prigo da se lascé ia y da se rassegné te nosc crëie y te nosc perié. 
Mënesse to Spirit Sant ch'al nes dëides da fá de bunes esperiënzes de fede y de oraziun 
ch'i sintiunse tüa vijinanza y to aiüt te nosta comunité. (chît) 
Oh Dî – Mënete picé de nos piciadus. 
Bel Dî, 
pro chësta mësa dla parora y dl pan ciafunse da Gejú Crist la spëisa da jí por nosc tru 
y la forza da daidé costruí to rëgn bele sön chësta tera.
Do chësc te periunse tres ël, to Fi, en uniun cun le Spirit Sant. Amen.
ACLAMAZIUNS - KYRIE
Signur Gejú Crist, tö inalzes i pici y i püri y te arbassëies i gragn y i superbi




Kyrie eleison/Signur, pieté
Signur Gejù Crist, porchël podunse gní da té te nostes deblëzes y cun nüsc defec.






Kyrie eleison/Signur, pieté
Signur Gejù Crist, tö nes incorajëies da perié zënza zede y da confidé tla forza y tl aiüt de Dî




Christe eleison/Crist, pieté
